
O'ZBEKISTONDA SOLIQ TIZIMIDAGI KOMMUNIKATSION TEXNOLOGIYALARINING  RIVOJLANISHI
Hayotimizda zamonaviy axborot-kommunikatsiya texnologiyalarining o‘rni ortib borayotgani zarur axborotlardan tezkor xabardor bo‘lish, turli interaktiv xizmatlardan foydalanish imkonini bermoqda. Soliq tizimining moddiy-texnik bazasi tobora mustahkamlanayotgani zamonaviy va ilg‘or komputer texnologiyalaridan unumli foydalanish imkonini bermoqda. Prezidentimiz Islom Karimovning 2012-yil 21-martda qabul qilingan «Zamonaviy axborot-kommunikatsiya texnologiyalarini yanada joriy etish va rivojlantirish chora-tadbirlari to‘g‘risida»gi hamda 2012-yil 30-oktabrda qabul qilingan «O‘zbekiston Respublikasi davlat soliq xizmati idoralari axborot-kommunikatsiya tizimi faoliyati samaradorligini yanada oshirish chora-tadbirlari to‘g‘risida»gi qarorlari soliq tizimida  muhim ahamiyat kasb etayapti.

 Davlat soliq qo‘mitasi axborot bazasi yagona interaktiv davlat xizmatlari portaliga ulangani natijasida interaktiv xizmat ko‘rsatish tezligi va sifati yanada oshdi. Qo‘mitaning markaziy apparati hamda tizimdagi barcha hududiy soliq organlari lokal va korporativ tarmoqqa hamda internet, elektron hujjat aylanishi tizimiga ulangan.

Bunday imkoniyatlar davlat soliq xizmati organlarining o‘zaro aloqalari samaradorligini sezilarli darajada oshirish, ma’lumotlarni yig‘ish, qayta ishlash va tahlil qilish jarayonlarini avtomatlashtirishga sharoit yaratdi. Eng muhimi, bu vaqt va moddiy resurslarni tejash bilan birga, soliq sohasida qabul qilinayotgan normativ-huquqiy hujjatlar, qarorlar ijrosi samaradorligini oshirish, soliq siyosatini yanada liberallashtirishga yo‘l ochmoqda.
Davlat soliq xizmati organlarida soliq ma’murchiligini amalga oshirish maqsadida 30 axborot tizimi va 33 turdagi interaktiv xizmat joriy etilgan. Yaratilgan axborot tizimlari soliq ma’murchiligini avtomatlashtirishga xizmat qilsa, joriy etilgan interaktiv xizmatlar aholi va tadbirkorlik subyektlariga masofadan turib ma’lumotlar taqdim etishga, hisobotlarni hamda murojaatlarni qabul qilishga imkon yaratayapti.
O‘zbekiston Respublikasi Vazirlar Mahkamasining 2007 yil 23 avgustda qabul qilingan “Davlat va xo‘jalik boshqaruvi, mahalliy davlat hokimiyati organlarining axborot kommunikatsiya texnologiyalaridan foydalangan holda yuridik va jismoniy shaxslar bilan o‘zaro hamkorligini yanada takomillashtirish chora-tadbirlari to‘g‘risida”gi qarorida Davlat soliq qo‘mitasiga 10 turdagi interaktiv davlat xizmatlari ko‘rsatishni yo‘lga qo‘yish vazifasi yuklatilgan edi. Bu vazifaning bajarilishi natijasida soliq to‘lovchilar o‘z ofislarida turib, davlat soliq organlari faoliyati haqida axborot olish, ularga rasman murojaat etish, o‘zaro hisob-kitoblar va soliq solish bo‘yicha normativ-huquqiy hujjatlar to‘g‘risida ma’lumotlar olish, moliyaviy va soliq hisobotlarini hamda yillik daromadlar to‘g‘risidagi deklaratsiyalarini elektron shaklda taqdim etish imkoniga ega bo‘ldi.

Buning uchun soliq to‘lovchilardan elektron raqamli imzo talab etiladi. Ushbu xizmat yo‘lga qo‘yilgach, ro‘yxatga olingan elektron raqamli imzolar soni 2008-2010 yillar mobaynida 5,7 barobar oshgan bo‘lsa, soliq hisobotlarini elektron shaklda taqdim etgan korxonalar soni so‘nggi uch yil mobaynida 13,8 barobar ko‘paydi.

Elektron imzoga ega bo`lish ish yuritishning tez va tejamkor usulidir.  Elektron imzoga ega bo`lgan subyektlarning safi kengayib borayotgani hisobotlar topshirish va hujjat almashinuvini yengillashirishda muhim ahamiyat kasb etmoqda. 

Soliq hisobotlarini electron shaklda qabul qilish tizimining asosiy maqsadlari:

· Soliq ma`murchiligi tizimini takomillashtirish, soddalashtirish va shuningdek barqarorligini ta`minlash;

· Soliq qonunchiligi buzilishiga yo`l qo`yilishi mumkin bo`lgan mantiqiy xatoliklarning oldini olish;

· Tadbirkorlik subyektlari tomonidan moliyaviy va soliq hisob-kitob qilishda yo`l qo`yilishi mumkin bo`lgn xatoliklarni oldini olish;

· Taqdim etilgan soliq va moliyaviy hisobotlarni avtomat tarzda tahlil etib, ularning shaxsiy hisob varaqalariga o`tkazish.

Elektron raqamli imzo(ERI) – electron hujatdagi mazkur electron hujat axborotini ERI yoqip kalitidan foydalangan holda maxsus o`zgartirish natijasida hosil qilingan hamda ERI ochiq kaliti yordamida electron hujjatdagi axborotda xatolik yo`qligini aniqlash va ERI yopiq kalitining egasi ni identifikatsiya qilish imkoniyatini beruvchi imzodir.

Ayrim hollarda, u yoki bu tashkilotga “Soliq to`lovchining Davlat Soliq qo`mitasi tomonidan ro`yxatga ollnganligi va ung identifikatsiya raqarmi berilganligi to`g`risida”gi guvohnmaning nusxasini taqdim etishga to`g`ri keladi. Bunday hollarda vaqtni tejash maqsadida, Davlat Soliq qo`mitasi tomonidan “STIRingizni aniqlang” interaktiv xizmati orqali guvohnoma shakllantirib, chop etish imkoniyati yaratildi.

Buning uchun  “STIRingizni aniqlang” interaktiv xizmati orqali jismoniy shaxs o`ziga tegishli identifikatsiya raqamini aniqlagandan so`ng, “Guvohnomani shakllantirish” tugmasini bosishi va hosil bo`lgan faylni chop etishi mumkin bo`ladi.
 2014-yilda «Yakka tartibdagi tadbirkorlardan hisobotlarni elektron shaklda qabul qilish va qayta ishlash», «Soliq qarzi mavjud emasligi to‘g‘risida elektron ariza orqali ma’lumotnomalar berish» va «O‘z biznesingni yarat» kabi interaktiv xizmatlar joriy etildi. Bu xizmatlardan aholi va tadbirkorlar bugungi kunda keng foydalanayotgani kuzatilmoqda. O‘tgan yil yakuniga ko‘ra soliq to‘lovchilarning 91 foizi soliq hisobotlarini elektron ko‘rinishda taqdim etgan bo‘lsa, joriy yilning birinchi choragi yakuni bo‘yicha bu ko‘rsatkich 97 foizga yetdi.

Qo‘mita tomonidan ko‘rsatilayotgan interaktiv xizmatlar natijasida qog‘oz, transport va pochta xarajatlari kamayishi hisobiga soliq to‘lovchilarning 2014-yil davomida 12,9 milliard so‘m, 2015-yil boshidan buyon esa 4,9 milliard so‘m mablag‘i tejaldi. Shu jumladan, o‘tgan yilda 248,7 tonna, joriy yil boshidan beri 104,7 tonna qog‘oz iqtisod qilindi.

Yaratilayotgan bunday keng imkoniyatlar tufayli soliqqa oid saytdan foydalanuvchilar soni yildan-yilga ortib bormoqda. O‘tgan yili 28 milliondan, joriy yilning o‘tgan davrida esa 13 milliondan ortiq murojaat qayd etilgani buning yaqqol tasdig‘idir. Davlat soliq qo‘mitasining matbuot xizmatidan ma’lum qilishlaricha, hozir soliq idoralarida qariyb 8 ming kompyuter mavjud bo‘lib, ular ishlab chiqilgan dasturiy mahsulotlardan to‘laqonli foydalanish imkonini bermoqda.
Xodimlarning kompyuter savodxonligini oshirish, ularni sohadagi yangiliklar bilan tanishtirish, zarur dasturlar bilan ishlashga o’rgatish maqsadida mamlakatimizda davlat soliq qo’mitasi va soliq inspeksiyalari tomonidan muntazam o’quv seminarlari tashkil etilib kelinmoqda. 2015-yil yanvar-aprel oylarida soliq hisobotlarini  electron tarzda taqdim etish afzalliklarini keng ommaga targ’ib etish masalalariga bag’ishlangan 54 ta seminar o’tkazilib,ularga 5 ming nafardan ziyod tadbirkorlik subyektlari jalb etildi.Ushbu mavzuda mutaxassislar tomonidan 70 ta radioeshittirish tayyorlandi, maqolalar chop etildi.
Mazkur targ’ibot-tushuntirish ishlarida soliq hisobotlarini elktron ko’rinishda taqdim etishning afzalligi, imkoniyati va qulayliklari, soliq qonunchiligiga kiritilgan o’zgartirish va qo’shimchalar, amaldagi imtiyozlar va yanigliklar to’g’risida soliq to’lovchilarga keng tushunchalar berib borilyapti.

Ilgari budjet va budjetdan tashqari maqsadli jamg‘armalarga inkassa topshiriqnomalarini qo‘yish uchun 1,5 mingga yaqin soliq inspektori jalb etilar edi. “Soliq qarzini elektron inkassa topshiriqnomalari orqali undirish” dasturiy mahsuloti amaliyotga joriy etilgach, buni har bir inspeksiyada bir xodim uddalamoqda. Qolaversa, 2013 yil davomida 3256 mingta inkassa topshiriqnomalarini chop etish uchun 6512 ming dona qog‘oz hamda printer texnikasi, butlovchi materiallar uchun 250 million so‘m sarflangan bo‘lsa, bu jarayon elektron shaklga o‘tkazilishi natijasida 35-40 tonna qog‘oz tejaldi.

Axborot-kommunikatsiya texnologiyalarini barcha sohalarga izchil tatbiq etish ish va xizmatlar samaradorligini oshirish, vaqt va qog‘ozni tejashda alohida ahamiyat kasb etadi. Prezidentimiz rahnamoligida mamlakatimizda mazkur yo‘nalishda amalga oshirilayotgan keng ko‘lamli ishlar yuksak samara bermoqda.

Adabiyotlar ro`yxati:
1. www.uza.uz (O`zbekiston axborot agentligi rasmiy web-sayti)
2. www.lex.uz (O`zbekiston Respublikasi Qonunchiligi milliy bazasi rasmiy web-sayti).

3. A.T.Kenjaboev, M.Yu.Jumaniyazova, M.A.Tillashayxova. Informatika va axborot texnoligiyalari. O’quv qo’llanma. T.-2013.  
